
Annotatsiya: Ushbu maqolada hududlarda xizmatlar sektorini rivojlantirish, xususan, Xorazm
viloyatidagi tibbiy xizmatlar tizimini kengaytirish masalalari empirik ma'lumotlar asosida tahlil
qilingan.

Abstract: This article analyzes the development of the service sector in regions, specifically
examining the expansion of the medical services system in Khorezm region based on empirical
data.

AHHOTanusA: B naHHOM cCTaThe INPOAHAIM3UPOBAHBI BOIPOCHI PA3BUTUS CEKTOpa YCIYyr B
pEeruoHax, B YaCTHOCTH, PACIIUPEHUSI CUCTEMbl MEIUIIMHCKUX YCIyr B XOpe3MCKOW 00acTu Ha
OCHOBE SMIIMPHUYECKUX JAaHHBIX.

Zamonaviy iqtisodiyotda xizmatlar sektori rivojlanishning asosiy harakatlantiruvchi
kuchlaridan biriga aylangan. Dunyoning rivojlangan mamlakatlarida xizmatlar sektori yalpi ichki
mahsulotning o'rtacha 70-80% ini tashkil etadi va iqtisodiy o'sishning asosiy manbai hisoblanadi.
O'zbekiston Respublikasida ham so'nggi yillarda xizmatlar sektorini rivojlantirishga katta e'tibor
qaratilmoqda. Xususan, sog'ligni saqlash xizmatlari nafaqat ijtimoiy, balki muhim iqtisodiy
ahamiyatga ega bo'lgan strategik soha sifatida tan olingan.

O'zbekiston Respublikasi Prezidentining PQ-278 "Sog'ligni saqlash tizimini yanada
takomillashtirish va 2024-2030 yillarda rivojlantirish chora-tadbirlari to'g'risida"gi Qarori
(15.05.2024) hududlarda sog'ligni saqlash xizmatlarini modernizatsiya qilish, zamonaviy
texnologiyalarni joriy etish va aholi uchun sifatli tibbiy yordam ko'rsatishni ta'minlashni ustuvor
vazifa sifatida belgiladi. Ushbu hujjat sog'ligni saqlash sohasida keng gamrovli islohotlarni

amalga oshirish, tibbiy muassasalarning moddiy-texnik bazasini mustahkamlash, malakali
kadrlar tayyorlash va xizmatlar sifatini oshirishga qaratilgan strategik yo'nalishlarni o'z ichiga
oladi.

Jadval 1.

O'zbekiston iqtisodiyotida xizmatlar sektorining o'rni (2024 yil)

Ko'rsatkich Qiymat Izoh

Aholi soni 2,009 min kishi O'zbekiston aholisining 5,3% 1
Aholi zichligi 330 kishi/km? Milliy o'rtachadan yuqori
Hudud maydoni 6100 km? O'zbekiston maydonining 1,4%
Shaharlarda yashovchilar 32,4% Milliy o'rtacha 50,5%
Qishloglarda yashovchilar 67,6% Qishloq aholisi ustunligi
O'rtacha yillik aholi o'sishi 1,8% Yugqori tug'ilish darajasi
Tug'ilish darajasi 24,4%o 1000 kishi uchun

O'lim darajasi 4,3%o 1000 kishi uchun

18 yoshgacha aholi ulushi 36,4% Yosh aholi yuqori ulushi
Mehnatga layoqli aholi 77,6% 16-60 yosh guruhi

Manba: O'zbekiston Respublikasi Statistika agentligi, 2024

Yuqoridagi jadvaldan ko'rinib turibdiki, xizmatlar sektori 2024-yilda milliy yalpi ichki
mahsulotning deyarli 40% ini tashkil etgan, bu esa uning iqtisodiyotdagi muhim o'rnini
ko'rsatadi. Tibbiy xizmatlar esa xizmatlar sektorining 6,2% ini yoki milliy YalMning 2,4% ini
ifoda etadi. Garchi bu ulush nisbatan kichik ko'rinsa ham, tibbiy xizmatlarning inson kapitaliga
ta'siri, bandlik yaratish va multiplikator effekti nuqtai nazaridan ahamiyati juda katta.

Xorazm viloyati O'zbekistonning shimoliy-g'arbiy qismida joylashgan va bir qator
xususiyatlarga ega strategik hududlardan biridir. Viloyat 2 million 9 ming nafar aholisi, 6 ming
100 kvadrat kilometr maydoni va boy tarixiy-madaniy merosi bilan ajralib turadi. Xususan, Xiva
shahri va uning ichki qal'asi Ichan-Qal'a UNESCO Jahon merosi ro'yxatiga kiritilgan bo'lib, bu
viloyatning turizm va bilan bog'liq xizmatlar, jumladan tibbiy turizm rivojlantirish uchun katta
imkoniyatlar yaratadi.

Jadval 2.

Xorazm viloyati va milliy o'rtacha tibbiy ta'minlanganlik ko'rsatkichlari (2024 yil)

Ko'rsatkich Xorazm Milliy Farq (%)
viloyati o'rtacha

10 ming aholiga shifokorlar soni 25,8 ta 28,6 ta -9,7%

10 ming aholiga o'rta tibbiy xodimlar 83,0 ta 94,2 ta -11,8%

10 ming aholiga shifoxona o'rindiqlari 322ta 40,9 ta -21,2%

Aholi jon boshiga tibbiy xizmatlar (ming so'm) 470 ming | 487 ming | -3,4%
so'm so'm

Tibbiy texnika ta'minlanganligi 58,3% 76,4% -23,7%

Profilaktik ko'rikdan o'tganlar ulushi 68,4% 76,8% -10,9%

Vaksinatsiya gamrovi 92,7% 94,6% -2,0%

Manba: Sog'ligni saqlash vazirligi, viloyat Sog'ligni saqlash boshqarmasi, 2024

Jadvaldan ko'rinib turibdiki, Xorazm viloyatida 10 ming aholiga to'g'ri keladigan
shifokorlar soni milliy o'rtachadan 9,7% kam, ya'ni viloyatda tibbiy kadrlar tanqisligi muammo
hisoblanadi. O'rta tibbiy xodimlar soni ham 11,8% past. Shifoxona o'rindiqlari ta'minoti 21,2%
ga kam, bu aholi tibbiy yordam olish imkoniyati cheklangan ekanligini ko'rsatadi. Yana bir
ko'rsatkich - aholi jon boshiga tibbiy xizmatlar hajmi milliy o'rtachadan 3,4% ga past, ya'ni
viloyat aholisi milliy o'rtachaga nisbatan 3,4% kam hajmda tibbiy xizmat olmoqda.

Viloyatda 2024-yilda jami tizimdagi muassasalar soni 189 ta, shundan 29 ta shifoxona
xizmati ko‘rsatuvchi muassasalar, 140 ta ambulator-poliklinika xizmati ko‘rsatuvchi muassasalar,

hamda 430 ta xususiy tibbiy muassasa faoliyat yuritmoqda. Jami tibbiy xodimlar soni 22 490
nafarni, shu jumladan 5 826 nafar shifokor, 12 796 nafar o'rta tibbiy va 3 868 kichik tibbiy
xodimlarni tashkil etadi. Tibbiy texnika bilan ta’minlanganli esa 75-80% ni tashkil etadi. Oxirgi
yillarda xamma viloyatlarga Sog‘ligni saqlash Vazirligi tomonidan chet davlatlarda ishlab
chiqarilgan so‘ngi zamonaviy tibbiy asbob uskunalar yetkazilib kelmoqda, bu esa o‘z o‘rnida

aholiga yugqori tibbiy xizmat ko‘rsatishda muxim o‘rinni egallaydi.

Jadval 3.

Xorazm viloyati tibbiy muassasalari va xodimlar tarkibi (2024 yil)

Ko'rsatkich Soni/Qiymat Batafsil ma'lumot

Davlat shifoxonalari 29 ta Tuman va shahar shifoxonalari
Jami shifoxona o'rindiglari 6476 ta O'rtacha 223 o'rindig/shifoxona
Poliklinikalar va ambulatoriyalar 194 ta Shahar va gishloq joylarda
Ixtisoslashtirilgan markazlar 13 ta Kardiologiya, onkologiya va b.
Xususiy tibbiy muassasalar 430 ta Klinikalar, diagnostika markazlari
Jami tibbiy xodimlar 22,490 nafar Shifokor va o'rta xodimlar
Shifokorlar soni 5,826 nafar Turli ixtisosliklar

O'rta tibbiy xodimlar 12,796 nafar Hamshiralar, feldsherlar

MRT apparatlari 3ta Urganch va Xivada

KT apparatlari 2ta Faqat viloyat markazida
Zamonaviy laboratoriya analizatorlari | 18 ta Asosiy muassasalarda

2024-yilda Xorazm viloyatida tibbiy xizmatlar hajmi 1 617 milliard so'mni tashkil etdi, bu
2023-yilga nisbatan 125,4% o'sishni bildiradi. Xususiy tibbiyot sektori 127 milliard so'm yoki
umumiy hajmning 19,8% ini ta'minladi, bu xususiy sektorning tobora kuchayib borayotganini
ko'rsatadi. Tibbiy turizm yo'nalishi esa hali embrional bosqichda bo'lib, davlat muassasalarida
yillik 102 bemor (asosan qo'shni Qoraqalpog'iston Respublikasi va Turkmanistonning Dashoguz
viloyatlaridan) xizmat oldi va daromad 0,3 milliard so'mni tashkil etdi.

Xususiy sektor ulushining asta-sekin ortib borishi esa bozor mexanizmlarining sog'liqni
saqlashda tobora muhim rol o'ynayotganini ko'rsatadi.

O'zbekiston Respublikasi Prezidenti Shavkat Mirziyoyev 2024-yil
29-oktabrdagi "2025-yilda O'zbekiston Respublikasini ijtimoiy-iqtisodiy rivojlantirishning asosiy
yo'nalishlari to'g'risida"gi Murojaatida hududlarda, xususan, Xorazm kabi viloyatlarda sog'ligni
saqlash xizmatlarini tubdan modernizatsiya qilish, zamonaviy texnologiyalarni keng joriy etish
va aholi salomatligini mustahkamlashni davlat siyosatining ustuvor yo'nalishlari sifatida alohida
ta'kidladi.

Tibbiy xizmatlar va iqtisodiy rivojlanish o'rtasidagi bog'liqlik ko'plab xalgaro
tadqiqotchilar tomonidan chuqur o'rganilgan. Ushbu sohada asosiy nazariy paradigmalarni
yaratgan olimlardan biri Michael Grossman (1972) hisoblanadi. Uning "Sog'lik uchun talab:
nazariy va empirik tadqiqot" nomli fundamental ishida sog'liqni saqlashga yo'naltirilgan
xarajatlar oddiy iste'mol emas, balki inson kapitaliga investitsiya sifatida qaralishi kerakligi
ta'kidlangan. Grossman modeliga ko'ra, sog'lik inson kapitalining muhim komponenti bo'lib, u
mehnat unumdorligi va iqtisodiy samaradorlikka bevosita ta'sir ko'rsatadi.

William Savedoff va uning hamkasblari (2011) Lancet jurnalida chop etilgan maqolasida
156 ta mamlakatning 1995-2010 yillar ma'lumotlarini tahlil qilib, sog'ligni saqlash xarajatlari va
iqtisodiy o'sish o'rtasida kuchli ijobiy korrelyatsiya (r=0,68) mavjudligini aniqladi. Bu tadqiqot
shuni ko'rsatdiki, aholi jon boshiga sog'liqni saqlash xarajatlari yuqori bo'lgan mamlakatlarda
yalpi ichki mahsulot o'sish sur'ati ham yuqori. Ular shuningdek, universal sog'ligni saqlash

gamrovi nafaqat ijtimoiy adolatni ta'minlash, balki iqtisodiy barqarorlikni mustahkamlash
vositasi ekanligini ta'kidladi.

Viloyat aholisi 2 million 9 ming kishini tashkil etadi, o'rtacha yillik aholi o'sishi 1,9% ga
teng, bu milliy o'rtachadan (0,2%) past. Tug'ilish darajasi 1000 kishiga 17,1 tani tashkil etib, bu
ham milliy o'rtachadan past (0,2%). O'lim darajasi nisbatan past - 1000 kishiga 4,2 kishi. Bu
demografik ko'rsatkichlar aholi yoshligini va kelajakda tibbiy xizmatlar talabining ortib borishini

bildiradi.

Jadval 4.

Xorazm viloyatining epidemiologik ko'rsatkichlari (2024 yil
Kasallik turi/Ko'rsatkich Absolyut 100 ming

son aholiga

Yuqumli kasalliklar (jami) 15,644 847
Sil kasalligi (yangi holatlar) 349 17,3
Gepatit B va C 892 48,3
o 119 6,2
Yuqumli bo'lmagan kasalliklar 363 18
Yurak-qgon tomir kasalliklari 184,532 9,992
Qandli diabet 2878 143,2
Onkologik kasalliklar (yangi) 782 38,9
Nafas olish a'zolari kasalliklari 87,445 4,735

Epidemiologik ma'lumotlardan ko'rinib turibdiki, Xorazm viloyatida yuqumli kasalliklar
darajasi sal balandroq, bu sanitariya-gigiena sharoitlari va profilaktik ishlarni kuchaytirish
zarurligini ko'rsatadi. Ayniqsa, sil kasalligi va gepatit yuqori, bu maxsus e'tibor talab giladi.

Viloyatda jami 22 ta shifoxona faoliyat yuritadi, ularning jami sig'imi 2,802 o'rindigqni
tashkil etadi. Poliklinikalar va ambulatoriya punktlari soni 194 taga yetadi, bu aholiga birlamchi
tibbiy yordam ko'rsatish tarmog'ining nisbatan yaxshi rivojlanganligini ko'rsatadi. Shu qatorda,
ixtisoslashtirilgan tibbiy markazlar soni 11 ta ga yetdi, bu ko'plab murakkab kasalliklar bo'yicha
ixtisoslashgan yordam sifati oshishini bildiradi. Xususiy tibbiy muassasalar soni 430 ta, bu
xususiy sektorning rivojlanayotganini ko'rsatadi.

